
ИЧКИ КАСАЛЛИКЛАР ФАНИНИ ПЕДАГОГИКАНИНГ АСОСЛАРИГА 

ЁНДОШГАН ХОЛДА МУКАММАЛЛАШТИРИШ

Назарова Нигина Отабек цизи, Жабборов Озимбой Отахонович 
Тошкент тиббиёт академияси, Тошкент, Узбекистан

Педагогик технология — педагогик максадларга эришиш учун

фойдаланиладиган барча шахсий, ускунули ва методологик воситаларнинг

тизимли йигиндисини ва уларнинг амал килиш тартибини билдиради.

(М.В.Кларин.)

Педагогик технология — бу жамият эхтиёжидан келиб чикиб, шахснинг 

олдиндан белгиланган ижтимоий сифатларини самарали шакллантирувчи ва 

аник, максадга йуналтирилган укув жараёнини тизим сифатида караб, уни 

ташкил этувчилар, яъни укитувчи (педагог)нинг укитиш воситалари ёрдамида 

тахсил олувчиларга маълум бир шароитда муайян кетма-кетликда курсатган 

таъсирини ва таълим натижасини н азо р ат ж араёнида бахолаб берувчи 

технологиялашган таълимий тадбирдир (Б.Р. Зиёмухамедов).

Педагогик технология бир к,анча асосларга эга. Булардан энг ахамиятлилари 

ижтимоий, фалсафий, методологик, дидактик, педагогик, психологик, 

физиологик, гигиеник, мафкуравий, асослар хисобланади. Улар билан кискача 

танишиб чикамиз. Педагогик технологиянинг ижтимоий асоси хар бир шахс, 

жамият ва давлатнинг таълим-тарбия сохасидаги эхтиёжларидан келиб чикади 

ва шу эхтиёжларни кондиришнинг максад ва талабларини, таш килий шакллари 

ва усулларини белгилайди. У шахснинг, жамиятнинг ва давлатнинг 

ривожланишида асомиллардан хисобланади. Педагогик технологиянинг 

фалсафий асоси унинг максадлари хамда ташкилий шакл ва усулларининг 

фалсафий жихатдан тугри йуналищда булишини таъминлашга хизмат кдлади. 

Фалсафий окимлар ва йуналишларнинг хар бири таълим тарбия масалаларига 

узига хос ёндашади. Шу сабабдан педагогик технологиянинг фалсафий 

йуналиши унинг тугри ёки нотугрилигини, жамиятнинг маълум максадларига 

мувофик, ёки зидлигини курсатади. Бу педагогик технологияларга бахо беришда 

асосий курсаткичлардан хисобланади. Педагогик технологиянинг методологик

асоси уни амалга оширишда кдндай методларга асосланилишини белгилайди. 

Инсонларнинг оламни хамда узларини билишлари турли тарихий даврларда 

турлича асосларга эга булган ва улар узига хос методларни келтириб чик,арган. 

Хозир олам ва унинг хусусиятлари хакида холис маълумотлар олиш, хакконий 

билимлар хосил килишнинг илмий методологияси педагогик технологияларнинг 

методологик асоси хисобланади. Методологик асоснинг илмий жихатдан тугри 

булиши педагогик технологиялар учун зарурий шартдир. Педагогик 

технологиянинг дидактик асоси унинг таълим тарбия киради ва тамойилларига 

мувофиклигини белгилайди. Дидактик талаблар таълим-тарбиявий 

вазифаларнинг назарий жихатдан тугри бажарилишини таъминлайди. Педагогик 

технологиянинг дидактик жихатдан тугри булиши унинг юкори 

самарадорлигининг зарурий шарти хисобланади. Бунинг учун замонавий 

дидактиканинг илмий хулосаларидан ижодий фойдаланиш талаб килинади. 

Педагогик технологиянинг педагогик асоси замонавий педагогика фанининг 

илмий хулосаларидан келиб чикдди. Бунда педагогик технологиянинг умумий 

таркибий тузилиши, мазмуни, шакли, усуллари, воситалари, педагогик 

жараённинг ташкил килиниши, олиб борилиши, унинг диагностикаси, 

мониторинги, укув-мавзу режалар ва шу кабиларнинг илмий жихатдан тугри 

булиши таъминланади. Педагогик технологиялар хозирги педагогика фанининг 

ривожланишида катта урин эгаллаб бормокда. Педагогик технологиянинг 

психологик асоси психология фанининг илмий хулосалари ва тавсиялари билан 

белгиланади. Улардан таълим-тарбия жараёнида тугри фойдаланиш оркалигина 

кутилган натижага эришиш мумкин.

ИННОВАЦИОН ПЕДАГОГИК ТЕХНОЛОГИЯЛАРНИНГ АСОСИЙ
ПРИНЦИПЛАРИ

Назарова Нигина Отабек цизи 
Тошкент тиббиёт академияси, Тошкент, Узбекистан

Инновацион педагогик технологияларни таълим-тарбия жараёнига жорий этиш

маълум конуниятларга, принципларга асосланади. Педагогик технологиялар

принциплари — лойихаланган укув-тарбиявий жараённи амалга оширишда

